
15Mikudagur 1. august 2012 ·  Nr. 88 SosialurinHugskot og viðmerkingar – send sms til 225000

Dagfinn Olsen
 

Ljóð & Tøkni stendur fyri 
ljóðútgerðini á Summar 
Festivalinum.

-Vit samstarva við ein 
veitara í Danmark, sum 
vanliga letur til allar teir 
størstu festivalarnar í 
Danmark, og talan verður 
um tað besta av tí besta, 
sigur Hjalmar Hvítklett 
frá Ljóð & Tøkni.

-Vit kunnu tí veita alt 
tað, sum stóru bólkarnir 
biða um og ynskja, sigur 
Hjalmar Hvítklett, sum 
fegnast um, at Summar 
Festivalurin velur føroy
ska loysn, tá tað snýr seg 
um ljóðútgerð.

Til Íslands
Talan hevur verið um, at 
føroyska felagið og danski 
veitarin í felag skuldu 
standa fyri útgerðini til 

eina konsert í Íslandi. Tað 
var heimsnavnið Rihana, 
ið skuldi framføra har, 
men konsertin varð av
lýst.

Men enn eru ætlanir 
um at fáa føroyska og 
danska samstarvið at 
veita ljóðútgerð til Íslands 
seinni í ár, men ikki er 
greitt ella alment, hvør tá 
fer á pallin.

-Vit skulu á fund um 
vikuskiftið undir festivali
num saman við danska 
samstarvsfelaganum um 
hesar ætlanirnar í Íslandi, 
sigur Hjalmar Hvítklett.

Ljóð & Tøkni letur 
saman við danska veitara
num bestu ljóðútgerð sum 
til ber at fáa fatur á, og 
Hjalmar Hvítklett sigur, 
at longu mikudagin verð
ur verður farið undir at 
seta upp í Klaksvík.

dagfinn@sosialurin.fo

Summar festivalurin 
í Klaksvík verður um 
vikuskiftið, og í Klaksvík 
verður stákast, so kárt er 
at taka ímóti festivalgest
unum.

Í kappróðrarneysti
num verða umstøðurnar 
øðrvísi, enn vanligar dag
ar. Har verður nevniliga 
matstova festivaldagar
nar.

Magni Garðalíð, kokk
ur, fer at standa fyri mat
stovuni í neystinum, og 
ætlandi kunnu eini 60 
gestir vera inni í senn.

-Talan verður eina 
matskrá við trimum rætt
um. Maturin kemur frá 
góðkendum køki á Hús
um, sigur Magni Garðalíð, 
sum sigur, at tey eru sera 
spent uppá hesa roynd
ina.

Hugni
-Neystið verður riggað til 
og stásað upp. Vit leggja 
dent á hugnan og har 
verða ljós á borðinum og 
sum heild verður dentur 
lagdur á hugnan, og at 
fólk kunnu sita í frið og 
njóta ein góðan bita við 
onkrum leskandi afturvið, 
sigur Magni Garðalíð.

-Hugnin verður í há
sæti, sigur Magni Garða
líð, sum í hesum døgum 
stákast við at umskip
að kappróðrarneystið í 
Klaksvík til góða og hug
naliga matstovu.

Opið verður festival
dagarnar í neystinum, 
og enn eru ikki endaligar 
klokkutíðir settar á, men 
væntandi verður opið í 
neystinum seinnapartin 
um 15 tíðina og so til á leið 
klokkan 22.00 á kvøldi.

Matstova í 
neystinum

Tað besta 
av tí besta

Hjalmar Hvítklett frá Ljóð & Tøkni

Fyrieikingarnar til Summar 
Festivalin ganga uppá stás og 
tað merkist nú í Klaksvík, at 
Summar Festivalurin verður 
um fáar dagar.

Festivaltjøld eru komin 
upp og í dag verður ljóðút
gerðin sett upp.

Gott veður
Fyrireikingarnar í Klaksvík 
ganga fyri seg í góðveðrið.

-Tað gongur væl og veðrið 
er gott. Eisini veðurforsøgnin 
sær lovandi út, sigur ein av 
fyrireikarunum, Steintór 
Rasmussen.

Koma dagin fyri
Føroysku festivalarnir hava 
ofta verið raktir av vána
ligum veðri, ella at mjørki í 
Vágum hevur gjørt, at stóru 
nøvnini á festivalplakat
unum ikki fáa lent í Vágum, 
og at høvuðsnøvnini tí ikki 
koma á pall.

Men veðurforsøgnin fyri 
komandi dagarnar sær lov
andi út, og fyrireikararnir 
eru tí bjartskygdir.

Steintór Rasmussen sigur, 
at útlendsku stjørnurnar, 
sum skulu spæla á festivali
num, koma til landið ein dag 
innan tær skulu á pall, og at 
tað tí er rímuliga góð trygd 
fyri, at alt gongur sum ætlað.

Dagfinn Olsen

Fløgan er komin til landið 
og verður á handilshillunum 
fríggjadagin.

10 løg eru á fløguni.
-Eitt plátufelag setti seg 

í samband við meg. Síðani 
fekk eg danskar tónleikarar 
afturat mær. Vit vandu og 
vitaðu hvussu vit riggaðu 
saman. Vit svingaðu væl 
og fóru so í upptøkuhølini. 
Talan er um old school rock’n 
roll, segði Sveinur við Rás 2 í 
dag.

Sveinur segði seg eisini 
vera væl nøgdan við úrslitið.

Sveinur upplýsti fyri 
Rás2, at satsað verður uppá 
føroyska og danska mark
naðin, men at onnur norður
lond eisini koma uppá tal, og 
roynt verður eisini at koma á 
týska marknaðin.

Á føroyskan pall
Sveinur hevur havt fleiri 
framførslur í Føroyum í 
summar, og um vikuskiftið 
skal hann á pall á Summar 
Festivalinum í Klaksvík. 
Hetta verður við føroyskari 
manning, sum hann eisini 
hevur spælt nógv saman við 
í summar.

Sveinur við fløgu
Sveinur Gaard Olsen, sum kom langt í donsku 
X-factor kappingini, er nú klárur við fløgu

Fyrireikingarnar 
ganga væl
Í Klaksvík merkist, at Summar 
Festivalurin nærkast


